
Halß⸗Gericht . 34

Straff der Muͤntzfaͤlſcher.

Item / In dreyerley weißwird die Muͤntz gefalſcht / Erftlich / wann CXXXVI .
einer betrieglicher weiß eines andern Zeichen darauff ſchlaͤgt. Zum an⸗
dern / ſo einer vnrechte Metall darzu ſetzt . Zum dritten / ſo einer der
Muͤnt ihr rechte Schwere geverdlich benimbt . Solche Muͤntzfaͤlſcher
ſollen nachfolgender maſſen geſtrafft werden / naͤmlich/ welche falſche
Maͤntz machen oder zeichnen / die ſollen nach Gewonheit / aueh Sa⸗
tzung der Recht / mit dem Fewer vom Leben zum Todt geſtrafft werden /
Die jhre Heuſer darzu wiſſentlich leyhen/ dieſelben Heuſer ſollen ſie da⸗
mit verwuͤrckt haben / Welcher aber der Muntz ihr rechte Schwern
gefehrlicher weiß benimbt / der ſoll gefencklich eingelegt / vnd nach Ra⸗
the Vnſer Raͤthe / an Leib ader Gut / nach gefialt der Sachen / ge⸗
firafft werden .

Straff der jenen / ſo falſche Sigel / Brieff / Vrbar⸗
huͤcher/ oder Regiſter machen .

Item / Welche falſche Sigel / Brieff / Inſtrument / Vrbarbůcher CXXXVII .
oder Regiſter machen / die ſollen an Leib oder Leben ( nach dem die Faͤl⸗
ſchung vtel oder wenig / boßhafftig vnd ſchadlich geſchicht) nach Rathe
Vnſer Raͤthe/ peinlich geſtrafft werden .

Straff der Faͤlſcher/ mit Maß / Waag /
vnd Kauffmanſchafft .

Item / Welcher boͤßlicher vnd gefehrlicher weiß / NWaß/ Waage / CXXXVIII .
Gewicht / Specerey / oder andere Kauffmanſchafft felſcht / derſoll zu
peinlicher Straff angenommen / das Land verbotten / oder an ſeinem
Letb ( als mit Ruthen außhawen oder dergleichen ) nach Gelegenheit vnd

geſtalt der Vberfahrung / geſtrafft werden / vnd es mag ſolcher Falſch
ſo offt großlich vnd boßhafftig geſchehen / daß der Thaͤtter zum Tode
geſtrafft werden ſolle/ alles nach Rathe der Rechtsverſtendigen.

